
Annotatsiya: Ushbu maqolada inson hayotida tilning ijtimoiy soha sifatida tutgan o‘rni va 

ahamiyati, mamlakatimizda xorijiy tillarni o‘rganishga qaratilayotgan muhim e’tibor va bu 

boradagi islohotlarning izchilligi, xususan, fransuz tili darslarini samarali tashkil etishdagi 

interfaol ta’lim metodlari xususida fikr yuritilgan.   

Kirish.  

Olam va odam azal-azaldan bir-biri bilan chambarchas bog‘liq tushunchalar 

bo‘lib, bu olamda neki bor, yoki insonlar tomonidan yaratilgan, bularning bari 

vaqtlar o‘tib kelajak avlodga yеtib boradi. Bu jarayonda til zamonlar osha, avlodlar 

osha asosiy ko‘prik vazifasini o‘taydi. Ilk manbalar bizgacha toshga o‘yilgan rasm 

shaklida (O‘rxun-Enasoy bitiklari, Misr iyerogliflari) yеtib kelgan bo‘lsa, fan va 

texnika o‘zining yuksak cho‘qqisiga erishgan XXI asrda til va u orqali fikrni 

ifodalashning minglab zamonaviy ko‘rinishlari vujudga keldi. Bunday global 

zamonda bunyod bo‘lish, rivojlanish va taraqqiy etishga urinar ekan, har bir xalq, 

har bir millat, har bir davlat eng avvalo, o‘z milliy tiliga ega bo‘lish, uni yaxshi bilish 

bilan birga, dunyo bilan barobar qadam tashlash uchun xorijiy tillarni ham 

mukammal bilishi, xorijiy mamlakatlar bilan aloqalarni yaxshi yo‘lga qo‘yishi 

maqsadga muvofiqdir. 

Adabiyotlar tahlili va metodologiya.  

Mustaqil davlat sifatida dunyo hamjamiyatida o‘z o‘rniga ega bo‘lgan 

mamlakatimizda ham, qisqa 33 yil ichida qo‘shnichilik va davlatlararo munosabatlar 

samarali yo‘lga qo‘yilganligining asosiy sababi — respublikamizda chet tillarini 

o‘rganishning davlat siyosati darajasiga ko‘tarilganligidir. Bu borada O‘zbekiston 

Respublikasi Prezidentining 2017-yil 7-fevraldagi PF-4947-son “O‘zbekiston 

Respublikasini yanada rivojlantirish bo‘yicha Harakatlar strategiyasi to‘g‘risida”gi 

Farmoni, shuningdek, O‘zbekiston Respublikasi Vazirlar Mahkamasining 2017-yil 

11-avgustdagi 610-son “Ta’lim muassasalarida chet tillarni o‘qitish sifatini yanada 

takomillashtirish chora-tadbirlari to‘g‘risida”gi Qarori, O‘zbekiston Respublikasi 

Prezidentining  2017-yil 20-apreldagi PQ-2909-sonli “Oliy ta’lim tizimini yanada 

rivojlantirish chora-tadbirlari to‘g‘risida”gi,  2017-yil 27-iyuldagi  PQ-3151-sonli 

“Oliy ta’lim muassasalarida ta’lim sifatini oshirish hamda ularning mamlakatda 

amalga oshirilayotgan keng qamrovli islohotlardagi faol ishtirokini ta’minlash 

bo‘yicha qo‘shimcha chora-tadbirlar to‘g‘risida”gi, 2021-yil 19-maydagi PQ-5117-

sonli “O‘zbekiston Respublikasida xorijiy tillarni o‘rganishni ommalashtirish 

faoliyatini sifat jihatidan yangi bosqichga olib chiqish chora-tadbirlari to‘g‘risida”gi 

Qarorlari, shuningdek, O‘zbekiston Respublikasi Vazirlar Mahkamasining 2021-yil 

19-maydagi 312-sonli “Xorijiy tillarni o‘rganishni ommalashtirishni samarali 

tashkil etish chora-tadbirlari to‘g‘risida”gi hamda 2022-yil 19-yanvardagi “Xorijiy 

tillarni o‘rganishni takomillashtirish bo‘yicha qo‘shimcha chora-tadbirlar 

to‘g‘risida”gi Qarorlari [2] va  boshqa me’yoriy-huquqiy hujjatlarda belgilangan 

vazifalar olib borilayotgan izchil islohotlarning kafolati bo‘lib xizmat qilmoqda. 

Shu asosda bugungi kunda «Zamonaviy pedagogik va axborot-

kommunikatsiya texnologiyalaridan foydalangan holda o‘qitishning ilg‘or 

uslublarini joriy etish yo‘li bilan, o‘sib kelayotgan yosh avlodni chet tillarga o‘qitish, 

shu tillarda erkin so‘zlasha oladigan mutaxassislarni tayyorlash tizimini tubdan 

takomillashtirish hamda buning negizida, ularning jahon taraqqiyoti yutuqlari 

hamda dunyo axborot resurslaridan keng ko‘lamda foydalanishlari, xalqaro 

hamkorlik va muloqotni rivojlantirishlari uchun shart-sharoit va imkoniyatlar 

yaratish»[1]dek ulkan maqsadlar amalga oshirilmoqda.  

Natijalar va muhokamalar.  

Ta’lim tizimida dunyo tajribasidan kelib chiqib, har bir chet tili 

o‘qituvchisining dars jarayonida  AKT vositalari bilan birga, “Aqliy hujum”, 

“Kichik guruhlarda ishlash”, “Davra suhbati”, “Rolli o‘yin”, “Bahs munozara”, 

“Muammoli vaziyat”, “Loyiha” singari zamonaviy metodlar vositasida  

“Bumerang”, “Tezkor savol-javob”, “Akvarium”, “Krossvord”, “Chutomos”, 

“Bingo”, “Coughing dictation”, “Baliq skleti” [3] kabi interfaol o‘yinlar bilan chet 

tili darslarini samarali tashkil etish, guruhning barcha a’zolarini darsga jalb qilish 

orqali ular ishtirokini ta’minlash, erishgan natijalarini e’tirof etish, yutuqlarini 

rag‘batlatirish, guruhda do‘stona muhit yaratishi dars sifatining garovidir.      

Masalan, “Baliq skleti” (“Isikava” diagrammasi)ni olsak, unda dastlab, 

muammo tanlanib, guruh ikki va undan ortiq mayda guruhlarga bo‘linadi va ularning 

har biri muammoga o‘zicha yondashib, uning ko‘rinishlari va ularga mos misollar 

berish orqali fikr bildiradi.  

Boshqacha aytganda, “Baliq skleti”ga muammoni qo‘yish va hal qilishning 

modeli sifatida bir qator muammolarni ta’riflash va yechib ko‘rishga imkon 

beradigan, quyidagi strategiyalardan iborat metod deyish mumkin: 

1. Bir varaq oq qog‘ozda (vatman yoki A-3 varag‘i) baliq skeleti 

chiziladi  (boshi, kemirchagi, qovurg‘alari).  

2. Yuqoridagi «suyagiga» muammo ifodalanishi, pastidagiga esa, ushbu muammo 

mavjudligini (yoki uni hal qilish yo‘llari, o‘qituvchi o‘z oldiga qo‘ygan maqsadga 

qarab) isbotlovchi faktlar yoziladi.    

3. To‘ldirilgan sxemaning taqdimoti. 

Ushbu metoddan tabiiy va aniq fanlarda, muammoli ta’lim berish uslubi 

sifatida foydalanish mumkin va mazkur sxema muammolarning o‘zaro bog‘liqligi 

va ularning kompleks xususiyatlarini aks ettirishi bilan xarakterlanadi.                                                                                             

1-rasm                                                        

Bunda har bir guruh  a’zosining shaxsiy fikri inobatga olinadi. O‘yin oxirida 

muammoning yеchimi oydinlashtiriladi va bu guruhlarning “Baliq skleti” misolida 

aks ettiriladi.  

2-rasm  
Quyida mazkur o‘yinni fransuz tili darsi misolida ko‘rib o‘tamiz                                       

(Bu borada “Le rôle d’internet dans la vie des jeunes” (“Internetning yoshlar 

ongiga ta’siri”) mavzusi asos qilib olindi): 

 

 

 

 

 

 

 

 

 

 

 

 

 

 

3-rasm 

 

 

 

 

 

 

 

4-rasm  

 

http://journal.buxdu.uz/


“Issues and challenges of modern linguistics in new Uzbekistan: Linguoculturological, 

Pragmalinguistic, Neuropsycholinguistic and Linguofolkloristic approaches” 

International scientific & theoretical conference on April 16-17, 2024. 

Web: http://journal.buxdu.uz/ Bukhara, Uzbekistan 

 

731 

Xulosa.  

Ushbu o‘yin orqali guruhda quyidagi ko‘nikmalar shakllanishini  kuzatish 

mumkin:  

 berilgan mavzu yuzasidan muammoli vaziyat yaratish; 

 muammoni yеchish yo‘lida boshlang‘ich tushunchalarning paydo bo‘lishi; 

 o‘rganuvchining shaxsiy fikrga ega bo‘lishi va uni o‘z misollarida ifodalashi; 

 guruhda ishlash va boshqalar fikrini hurmat qilish ko‘nikmalarining 

shakllanishi; 

 mavzuni chuqur tahlil etib, atroflicha o‘rganish natijasida dunyoqarashning 

rivojlanishi; 

 muammoni hal etish yo‘llarini izlash va xulosa qilish; 

 individual va guruhda ishlash orqali ma’lum yutuqqa erishish. 

Bu kabi o‘yinlar talabalar dunyoqarashining kengayishi, fiklash qobiliyatining 

o‘sishi hamda rivojlanishi va eng muhimi, chet tillarga bo‘lgan qiziqish va 

e’tiborning ortishiga xizmat qiladi. 

